
Amicale di patéjan « Le Triolè »

Le dechando né dyi de ma, le veladzo

d'Arkonhyi rèchèvechê lè j'èmi dou
patê a la pinta di Trè-Chapin. Che la
pyôdze chè dèmorâvè de no j'arojâ, le
dzouyo èthê d'Ia partya por la vèlya.
No j'an keminhyi pê le tsan di j'Ar-
malyi di Colonbètè. M. Franthè Mouron

préjidan l'a chaluâ to chi galé mondo.

Du chin Marièta l'a yê le protocole
in rapèlin la vèlya de chovinyi pachâye
a Trivô le 21 d'oktobre in l'anâ de M.
Dzojè Yêrle le gran poète dou Mont.
M. Kolly conchiyé national è M. Python
chindik no j'an ti dou fê on bi dichkour
por no j'inkoradzi a mintinyi le lingadzo

di j'anhyan. No j'avan le pyéji de
rémarkâ di bravo patéjan ke vinyan
du Yvonand, du Rojé è Lentigny. Du
Trivô è Epindè chon arouvâ lè j'èmi
dou patê ke l'an la kothenna de vinyi
i j'athinbyâyè. Ma pêrmi no, ly avê katro

bi j'arnialyi in mandzeron, capèta
e loyi, ke no j'an rèdzoyi de lou galé
tsan in patê. On chè fâ on dèvè de
félichitâ M. Dzojè Broda de La Rotse ke
l'è j'a tan bin konpojâyè. Ne pu pâ vo
dre ti lè non di patéjan ke no j'an kontâ
di fâché, ma i tinyo de rèlèvâ le pyéji
ke no j'avan d'our Lolo Mouron è Franthè

Bourdyè.
Pê l'amabilita de Pièro dou Mont no

j'an prê konyechanthe de l'èkri fê pê
M. Dzojè Yêrle ke konchêrnè le brî de

fribourgeoises

nouthron patê ke l'avi yê a la fitha di
patéjan a Bulo in 56. Mé de thinkanta
j'èmi dou patê l'an inchkri lou galé non
din le Livre d'or de l'Amicale è tsakon
l'a règrètâ ke lè j'ârè l'avan pachâ tru
ridô.

Ne vudrè pâ mankâ de rèmarhyâ M.
Gabriel Gross minbro dou comité è lè
bravo pintyé ke l'an tan bin organijâ
ha rinkontra. Por hyoure, M. le préjidan

l'a chouètâ bouna rintrâye è onko
bravo ou Quatuor Lè j'Armalyi de
Friboua.

Marièta Bongâ.

Emaodze d'è mon Payï

Si lan inke on'avè zu on fermou bî
mê d'avrî. L'è yavè bin zu la gran
senanna on pou fraode ; è pyodzâza avui
de t'in z'in tin kotyè pélô de nao. Le
huèt, dzo de Paotyè le tin s'irè rèta-
kounao. Le bî séla d'avrî venyè adî pye
tsô. L'a astou zu fè d'èchuvi la têra
mouva ke chanté bon le fémé de bron-
da. La sazon de sènao, de pyantao irè
inke.

La vèye ye l'avon fè n'a bouna vouêrba
de tsèri avui l'on duvè vatsè dzonè,

de totè bounè ; lé zé yussè tandre Ion
tré lè duvè paraorè, se rèfyaovon pao
l'ena chu l'otra.

De bounâra le lendéman iron zelao
l'omou et la féna chti l'on tsan avui n'a
tsèraotaoye de pyanton. L'on dou boué-

